                 “ТАСДИҚ КАРДА ШУД”

Бо Қарори Раёсати Иттифоқи
 адвокатҳои  Ҷумҳурии Тоҷикистон
 аз  14 декабри 2015 сол
Н И З О М Н О М А
дар бораи тартиби тайёр кардан, нигоҳ доштан, ба ҳисоб гирифтан ва додани ордерҳо  
1.Қоидаҳои умумӣ
1.1. Мақсади Низомномаи мазкур аз ташкил кардани тартиби ягонаи тайёр кардан, нигоҳ доштан, ба ҳисоб гирифтан ва додани ордерҳо дар Иттифоқи адвокатҳои Ҷумҳурии Тоҷикистон мебошад.

1.2. Шакли намунавии ордер бо Қарори Раёсати Иттифоқи адвокатҳои Ҷумҳурии Тоҷикистон тасдиқ карда мешавад. 
1.3.Роҳбарии умумӣ ва назорат оиди риоя намудани талаботҳои Низомномаи мазкурро Раёсати Иттифоқи адвокатҳои Ҷумҳурии Тоҷикистон амалӣ менамояд.

1.4. Ордер ҳуҷҷати ҳисоботи қатъӣ ба ҳисоб меравад, ки ба адвокат аз тарафи сохтори дахлдори адвокатӣ барои тасдиқ кардани ваколатҳои ӯ барои иҷрои супоришҳо оиди расонидани ёрии ҳуқуқӣ, дода мешавад.
2. Тайёр кардани бланкҳои ордерҳо
2.1.Ордер бо усули типографӣ дар асоси фармоиши Раёсати Иттифоқи адвокатҳо ва мақомотҳои минтақавии он аз рӯи шакли муқарраркардашуда, бо теъдоди зарурӣ тайёр карда мешавад. 
3.Тартиби додани ордерҳо
3.1. Роҳбарони мақомотҳои минтақавии адвокатӣ, ордерҳои рақамбандӣ кардашуда (ё китобчаҳои ордери) -ро ба ташкилотҳои адвокатӣ дар асоси дархости онҳо бо гирифтани имзояшон дар китоби бақайдгирӣ ва додани ордерҳо, медиҳанд. Ордер дар асоси созишномаи баимзорасида миёни адвокат ва ваколатдиҳанда, ё ин, ки дар асоси супориши роҳбари ташкилоти адвокатӣ оиди иҷрои талабномаҳои мақомотҳои таҳқиқ, тафтишот ва ё судӣ, дода мешавад.

3.2. Дар ордер маълумотҳои зерин бояд бошанд:
· нишони Иттифоқи адвокатҳо, 
· номгӯи Иттифоқи адвокатҳои Ҷумҳурии Тоҷикистон,

· номгӯи мақомоти минтақавии Иттифоқи адвокатҳо,

· номгӯи ташкилоти адвокати, суроға ва рақамҳои телефони ташкилот ва ё адвокат,

· номи ҳуҷҷат (ордер),  ва рақами тартибии он,

· санаи додани ордер,

· дода шуд ба узви Иттифоқи адвокатҳои ҶТ. Насаб, ном ва номи падар,

· рақами шаҳодатнома ва  санаи додани он, 

· барои иштирок,

· роҳбари ташкилоти адвокатӣ,  насаб ном, номи падар ва имзо,

· мӯҳри  Иттифоқи адвокатҳо.

 

Реквизити ордерҳо ва пойгири онҳо бо истифодаи   ручкаҳо, ки ранги гулобӣ, кабуд ва ё сиёҳ доранд, метавонанд пур карда шаванд.  Ордер ва пойгири он, бояд рақамҳо ва дигар реквизитҳоро дошта бошанд. Дар ордерҳо ва пойгирҳои онҳо ифлоскуниҳо, тозакуниҳо ва дигар ислоҳкуниҳо иҷозат дода намешаванд.
3.3. Дар миёни ордернишони тасдиқнамудаи Иттифоқи адвокатҳои Ҷумҳурии Тоҷикистон ҷойгир карда мешавад. 

3.4. Дар сатри якум номи Иттифоқи адвокатҳои Ҷумҳурии Тоҷикистон  тибқи  Қонуни ҶТ “Дар бораи адвокатура ва фаъолияти адвокатӣ”  сабт карда мешавад. 

3.5. Дар сатри дуюм номи мақомоти минтақавии Иттифоқи адвокатҳо дарҷ карда мешавад. 

3.6. Дар сатри сеюм шакли ташкилии фаъолияти адвокатӣ  зикр мегардад.

3.7. Дар сатри чорум суроғаи пурраи ҷойгиршавии шакли ташкилии фаъолияти адвокатӣ  нишон дода мешавад.

3.8. Дар сатри панҷум рақами телефонии шакли ташкилии фаъолияти адвокатӣ    нишон дода мешавад.
3.9. Дар сатри шашум Ордер ва рақами тартибии он нишон дода мешавад.

3.10.Дар сатри ҳашфум рӯз, моҳ ва соли додани ордер нишон дода мешавад.

3.11.Дар сатри ҳаштум,  дода шуд ба аъзои Иттифоқи адвокатҳои Ҷумҳурии Тоҷикистон,  Насаб, Ном ва номи падари адвокат нишон дода мешавад. 

3.12. Дар сатри нуҳум шаҳодатномаи адвокатӣ, силсила ва рақами он нишон дода мешавад.

3.13. Дар сатри даҳум барои иштирок ҷиҳати ҳифзи ҳуқуқу манфиатҳои қонунии ваколатдиҳанда, зерҳимоя (Насаб ном номи падар) дар мақомотҳои таҳқиқ ва тафтишоти пешакӣ, истеҳсолоти судии конститутсионӣ, гражданӣ, маъмурӣ, иқтисодӣ, xиноятӣ, истеҳсолоти иҷро, марҳиллаҳои баррасии судӣ ва ё дигар нишон дода мешавад, мисол: бо тартиби истеҳсолоти судии гражданӣ, инчунин номи мақомоти ҳифзи ҳуқуқ ва ё дигар мақомоти ваколатдор, ки дар онҳо супориш бояд иҷро гардад, мисол: дар шӯъбаи тафтишотии РВКД ш. Душанбе. 

3.14. Дар сатри  ёздаҳум роҳбари ташкилоти адвокатӣ, Ном насаб ва имзои ӯ қайд карда мешавад.

3.15. Дар сатри дувоздаҳум ҷои мӯҳр дар шакли кӯтоҳкардашудаи “Ҷ.М.” нишон дода мешавад.

3.16. Дар қисмати пойгири ордер дар сатри сенздаҳум, аз ҷониби адвокат гирифтани ордер бо  имзояш тасдиқ карда мешавад. 

3.17. Ордер бо имзои шахсе, ки ордерро додааст нишон дода мешавад ва бо мӯҳри Иттифоқи адвокатҳо тасдиқ карда мешавад.

3.18. Пойгири ордер бояд маълумотҳои ба ордер мувофиқаткунандаро дошта бошад.

3.19. Адвокат ҳуқуқи истифодабарии ордери то охир пуркарданашударо надорад.
3.20. Намунаи ордер, ки бо қарори Раёсати Иттифоқи адвокатҳои Ҷумҳурии Тоқикистон  тасдиқ карда шудааст, ҷузъи Низомномаи мазкурро ташкил медиҳад.

4. Баҳисобгирии ордерҳо
4.1. Баҳисобгирии ордерҳои дохилшуда ва ҳаракати онҳо дар китоби бақайдгирӣ ва супоридани ордерҳо (китобчаи ордерҳо), ба амал бароварда мешавад ва он аз ҷониби роҳбари ташкилотҳои адвокатии дахлдор (Раиси коллегияи адвокатҳо, мудирони маслиҳатонаҳои ҳуқуқӣ, роҳбари бюрои адвокатӣ, адвокате, ки кабинети адвокатӣ таъсис додааст), бояд рақамгузори карда, ресмонбаст карда, бо мӯҳр ва имзо тасдиқ карда шавад.

4.2. Китоби бақайдгирӣ ва супоридани ордерҳо (китобчаи ордерҳо) дар ташкилоти адвокатӣ қисмҳои зеринро дар бар мегирад:

· номи пурраи ташкилоти адвокатӣ;

· рақами тартибии ордерҳо ё ин ки китобчаи ордерҳо ва шумораи ордерҳои дар он ҷойдошта ва рақами онҳо;

· таърихи додани ордерҳо (китобчаи ордерҳо);

· имзои шахсе ки ордерҳо (китобчаи ордерҳо)- ро додааст;

· имзои шахсе ки ордерҳо (китобчаи ордерҳо)-ро гирифтааст;
· аз рӯи кадом парванда ва  бо нишон додани мақомот
· эзоҳ.

4.3. Китоби бақайдгирӣ ва супоридани ордерҳо вобаста ба талабномаи мақомотҳо алоҳида пеш бурда шуда, маълумотҳои пешбинишудаи банди 4.2. низомномаи мазкурро дар бар мегирад. 

4.4. Ҳангоми тамом шудани китобчаи ордерҳо пойгири ордерҳо ба шахсе, ки ордерҳо (китобчаи ордерҳо)- ро додааст супорида мешавад.

5. Тартиби нигаҳдории ордерҳо.
5.1. Ордерҳо (китобчаи ордерҳо) дар ташкилотҳои адвокатӣ, бояд дар ҷойҳое, ки беназоратӣ ва барои дуздӣ мувофиқ буданро истисно мекунанд, нигоҳ дошта шаванд.

5.2. Ҷавобгарӣ барои ташкили нигаҳдории варақаҳои ордер, дуруст пур кардани ордерҳо ва пойгири онҳо, ҳамчунин барои додани ордерҳо ва бурдани назорати дафтари қайди ордерҳо ба зиммаи роҳбарияти ташкилоти адвокатии (Раиси коллегияи адвокатҳо, мудирони маслиҳатхонаҳои ҳуқуқӣ, роҳбари бюрои адвокатӣ, адвокате, ки кабинети адвокатӣ таъсис додааст) вогузор аст.

5.3. Ордерҳои истифода нашуда ва аз кор баровардашуда ба шахсе, ки онро додааст бояд баргардонида шаванд ва онҳо хат задашуда бо пойгирашон нигоҳ дошта мешаванд.

5.4. Пойгири ордерҳо, ордерҳои истифоданашуда ва аз кор баровардашуда дар ташкилотҳои адвокатӣ ё ин ки мақомоти минтақавии Иттифоқи адвокатҳои Ҷумҳурии Тоҷикистон, на кам аз як сол баъд аз ба охир расидани соли ҳисоботӣ нигоҳ дошта мешаванд ва баъдан санад тартиб дода онҳоро нобуд месозанд.

5.5. Низомнома, инчунин тағйиру иловаҳо ба он аз лаҳзаи тасдиқ намудан аз тарафи Раёсати Иттифоқи адвокатҳо мавриди амал қарор мегиранд.   

